
Səfir Süleymanov, Nazir müavini Məmmədov, xanım Sadiqova, Dövlət Katibinin Müavininin 
Köməkçisi Vaynyard, əziz dostlar və həmkarlar, ABŞ-Azərbaycan Ticarət Palatasının illik 
konfransında sizinlə bir arada olmaqdan və, o cümlədən, sizi Vaşınqtonda salamlamaqdan 
məmnunluq duyuram. 

Azərbaycanın müstəqil dövlət kimi yenidən meydana gəlməsinin 25 illik dönümündə və
ölkələrimiz arasında diplomatik münasibətlərin yaranmasının 25 illik dönümündə arxaya baxıb 
bu 25 ildə nələrin başa çatdığına və həmçinin irəliyə baxıb azərbaycanlıların və amerikalıların 
birgə əməkdaşlığı nəticəsində nələri edə biləcəklərinə nəzər salmaq çox vacibdir. 

Münasibətlərimizin əsasını təhlükəsizlik sahəsində, hüquq normaları və demokratik inkişaf 
sahəsində, iqtisadiyyat və, o cümlədən, energetika sahəsində gördüyümüz işlər təşkil edir. Bu üç 
sahədə görülən işlər azərbaycanlılara illərdir arzuladıqları müstəqil, sabit, firavan, demokratik və
gördüyümüz kimi, Avropa üçün vacib olan bütöv, azad və sülh şəraitində olan bir ölkə qurmağa 
kömək edəcək. Bu üç sahədən hər biri – mənim və digərlərin dəfələrlə təkrar etdiyi kimi –
müstəqil, sabit, firavan, demokratik Azərbaycanı dərk etmək üçün eyni dərəcədə vacibdir və bu 
üç istiqamətdən heç biri digərlərindən təcrid olunaraq faydalı şəkildə həyata keçirilə bilməz. 

Ticarətə fokuslanmış bir tədbirdə olduğumuzu nəzərə alaraq, bu reallığın iqtisadiyyat və biznes 
aləmində nə dərəcədə doğru olduğunu qeyd etmək istərdim.

Azərbaycan 25 il öncə müstəqilliyini bərpa etdiyi vaxtda olduğu iqtisadi vəziyyətdən uzun bir yol 
qət etmişdir. İri neft yataqlarının inkişaf etdirilməsi Azərbaycan üçün iqtisadi yüksəlişə səbəb 
oldu və bundan əlavə, Avropanın energetika təhlükəsizliyinə mühüm töhfəsini verdi. 
Azərbaycanın bu töhfəsi Cənub Qaz Dəhlizinin inkişafı ilə birlikdə artır. Lakin, burada əyləşən bir 
çoxlarımızın bildiyi kimi, öz xalqının arzuladığı artım və çiçəklənməni tam olaraq həyata 
keçirməyi istədiyi halda, Azərbaycan öz iqtisadiyyatını müxtəlifləşdirməli, yeni sənaye sahələri 
və artım mənbələri axtarmalıdır. 

Bu baxımdan əhəmiyyətli irəliləyiş baş vermişdir. Çoxlarımız Azərbaycan Respublikasının 
Prezidenti cənab İ. Əliyevin ötən ilin aprelində Vaşinqton səfərindən sonra Azərbaycanda 
Amerikanın Ticarət Palatasının rəhbərliyi ilə baş tutmuş görüşünü xatırlayır. Həmin görüş digər 
hökümət və siyasi xadimlərlə, Palatanın Ağ kitabının nəşrinə və iqtisadi islahatalar layihəsinə aid 
müzakirələrlə davam etdi. 

Bunun əsasında bir çox dəyişikliklər baş verdi, məsələn, gələcəkdə Azərbaycanı Çin və Şərqi 
Asiya ilə, həmçinin Hindistanı Qərbi və Mərkəzi Avropa ilə birləşdirən Yeni İpək yolunda daha da 
əhəmiyyətli mövqe tutmasına kömək edəcək müasir hava və quru nəqliyyat sisteminin inkişaf 
etdirilməsi oldu. Azərbaycanın gömrük prosedurlarında da mühüm inkişaf və daha çox hökümət 
xidmətlərinin ASAN platformasına keçirilməsi baş vermişdir. 

Lakin, bununla yanaşı, biz dərk edirik ki, gələcək irəliləyiş vacib və mümkündür. Azərbaycan 
hökümətində və eləcə də özəl sektorda bir çoxları vergi islahatlarının keçirilməsində ehtiyacın 
olduğunu və artıq bir ildir ki, bunun baş verəcəyini gözlədiklərini qeyd etmişdi. Həm nəzəri, həm 
təcrübi baxımdan daha ciddi hüquq normalarının olması, sahibkarların şövq edilməsi və daxili və



xarici mənbələrdən gələn sərmayələrin cəlb edilməsi və saxlanılması əhəmiyyətli olaraq 
qalmaqdadır. Bundan əlavə, korrupsiya ilə mübarizə, şəffaflığın artırılması və təhsil sisteminin 
gücləndirilməsi istiqamətində də işlər davam edir. Həmçinin ictimaiyyəti – istehlakçıları, biznes 
adamlarını, fermerləri, sahibkarları, jurnalistləri – islahatların keçirilməsinə, onların 
məqsədlərinə və həyata keçirilməsi üçün planlarına cəlb edilməsi vacibdir. Dünya üzrə təcrübə
onu göstərir ki, ictimaiyyətin anlaması və cəlb edilməsi iqtisadi proqramın uğurla həyata 
keçirilməsi üçün çox əhəmiyyətlidir. 

Üçüncü təhlükəsizlik sektorunu da unutmuram. Biz Azərbaycanın coğrafi mövqeyi nəticəsində
yaranan çətinlikləri, o cümlədən ötən həftə sonu yenilənmiş mübarizə nümunəsində uzun sürən 
Dağlıq Qarabağ münaqişəsinin reallığını dərk edirik. Problemin yalnız sülh yolu ilə həll edilməsi 
Azərbaycanın daha da çiçəklənməsinə və rifahına, həmçinn sabitliyinin qorunmasına kömək 
edəcək. 

Son olaraq, təkrar edim ki, Birləşmiş Ştatlar Azərbaycanla münasibətlərinə böyük önəm verir və
bu münasibətlərin uğurla davam etməsinə öz töhvəsini vermişdir. Biz, həmçinin, Azərbaycanın 
da Birləşmiş Ştatlara etdiyi dəstəyini – həm Əfqanıstan, İraq və Kosovoya göndərdiyi hərbi 
qüvvələri sayəsində, həm Əfqanıstanda ABŞ silahlı qüvvələrini dəstəkləyərək Şimal Bölüşdürücü 
Şəbəkəsi vasitəsilə etdiyi dəstəyi və Azərbaycanın İsrail dövləti ilə əlaqələri sayəsində daha geniş 
beynəlxalq birliyi dəstəkləmək üçün həyata keçirdiyi addımlarını, və ya terrorizmlə mübarizə
istiqamətində etdiyi səyləri sayəsində və dini tolerantlıq tarixi ilə əhalisinin əksəriyyəti şiyə
olduğu ölkə kimi regionda digərləri üçün nümunə olmasını dəyərləndiririk.

Bizim aramızda möhkəm əməkdaşlıq əlaqələri mövcuddur, və bugünki konfransda gördüyümüz 
kimi, biz gələcəkdə də bu əməkdaşlığı qurmağa davam edəcəyik. Mən səbirsizliklə bugünki 
müzakirələri və nəticə olaraq atılacaq addımları gözləyirəm.


